
KHUTBAH JUMAAT 
 

“ALUR AIR DALAM KOMUNITI” 
(29 September 2023M/ 13 Rabiulawal 1445H) 

___________________________________________________________________________________________________________________________ 
 

 ،انَسِفُـْنأَ رِوْرُشُ نْمِ ِ?ِ< ذُوْعُـَنوَ ،هُرُفِغْـَتسْنَوَ هُنُْـيعِتَسْنَوَ هُدُمَحْـنَ هِلّٰـلِ دُمْحَـلْاَ
 يَدِاهَ لاَفَ هُلْلِضْيُ نْمَوَ ،هُلَ َّلضِمُ لاَفَ اللهُ هِدِهْـَي نْمَ ،انَلِامَعْأَ تِائَيِّسَ نْمِوَ
 َ]دَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ اللهُ َّلاإِ هَـٰلَإِ لاَ نْأَ دُهَشْأَ .هُلَ
  .هُلُوْسُرَوَ هُدُبْعَ ادًَّمحَـمُ
 .ايرًْثِكَ امًيْلِسْتَ مْلِّسَوَ هِبِحْصَوَ هِلِآ ىلَعَوَ دٍَّمحَـمُ َ]دِيِّسَ ىلَعَ لِّصَ َّمهُلّٰـلاَ
 مْتُـْنأَوَ َّلاإِ َّنتُوْمُـتَ لاَوَ هِتِاقَـُت َّقحَ هَلّٰـلا اوْقَُّـتا ،هِلّٰـلا دَابَعِ ايَـَف ،دُعْـَب اَّمأَ
 .نَوْمُلِسْمُ

 

Kaum muslimin yang dirahmati Allah, 
Takwa dan iman adalah pelita yang menyinari hati dan kalbu kita, 

memimpin kita ke jalan yang benar, memenuhi jiwa kita dengan 

kebaikan dan rahmah, memandu kita ke arah kesejahteraan dan 

keamanan, menjadikan kita insan yang sempurna, tenang dan 

berjaya di dunia dan di akhirat. Takwa dan iman juga akan 

menghakis perasaan yang buruk dalam hati kita dan menggantikan 

kebencian dengan kasih sayang. Justeru, bersempena dengan hari 

Jumaat yang mulia ini, marilah kita meningkatkan keimanan dan 

ketakwaan dengan menunaikan perintah dan menjauhi tegahan 

Allah subhanahu wata'ala. Mudah-mudahan kita menjadi umat yang 

terbaik, yang dibangkitkan untuk menjadi contoh dan ikutan umat-

umat yang lain. 
 

Khatib ingin mengingatkan para jemaah agar memberi sepenuh 

perhatian kepada khutbah yang disampaikan dan tidak melakukan 

perkara-perkara yang boleh menghilangkan pahala Jumaat. 

Kandungan mimbar pada hari ini akan membincangkan secara 
khusus bersempena program Sambutan Hari Sungai Sedunia 

Peringkat Kebangsaan Tahun 2023 dengan tajuk "Alur Air Dalam 
Komuniti". 
 

Kaum muslimin yang dirahmati Allah, 
Islam mengajarkan kita untuk menjaga hubungan dengan Allah 

subhanahu wata'ala, Pencipta sekalian alam, hubungan dengan 

sesama makhluk, bahkan alam sekitar. Hal ini selari dengan 

pengutusan Rasulullah sallallahu alaihi wasallam sebagai pembawa 

rahmat kepada sekalian alam.  
 

Allah subhanahu wata'ala memberikan tanggungjawab kepada kita 

agar menjaga hubungan baik dengan alam. Alam sekitar adalah 

anugerah Allah yang amat bernilai kepada kesejahteraan hidup 

manusia. Allah telah mencipta alam ini dengan sempurna dan 

seimbang untuk manfaat dan kemakmuran manusia sebagai khalifah 

di bumi ini.  
 

Bumi yang luas dijadikan tempat tinggal manusia, gunung-ganang 

sebagai pasak bumi, tumbuh-tumbuhan sebagai sumber makanan 

dan ubatan kepada kehidupan, hujan sebagai sumber rezeki, 

demikian juga dengan pelbagai jenis haiwan dan hidupan di lautan 

yang dijadikan untuk kemudahan hidup manusia. 
 

Hubungan dengan alam sekitar merangkumi sikap kita terhadap 

persekitaran termasuklah tanah, udara, flora dan fauna, termasuklah 

air. Air merupakan salah satu khazanah alam yang amat bernilai. Air 

adalah unsur yang paling penting dan amat diperlukan dalam kitaran 
kehidupan manusia dan keharmonian alam sekitar. 
 

Kepentingan air terhadap kehidupan telah pun ditegaskan dalam 

beberapa ayat al-Quran, antaranya firman Allah subhanahu wata'ala 

dalam Surah al-Anbiya', ayat 30: 

 ۖ امَهُـٰنَقْـَتفَـَف اقًـْترَ اتَـَناكَ ضَرْلأَْٱوَ تِٰ وَــــٰـمََّسلٱ َّنأَ ا۟وٓرُفَكَ نَيذَِّلٱ رَـَي لمَْوَأَ
  نَونُمِؤْـُي لاَفَأَ ۖ ىٍّحَ ءٍىْشَ َّلكُ ءِآمَلْٱ نَمِ انَلْعَجَوَ

 
Maksudnya: Dan tidakkah orang kafir itu memikirkan dan 

mempercayai bahawa sesungguhnya langit dan bumi itu pada asal 

mulanya bercantum (sebagai benda yang satu), lalu Kami pisahkan 

antara keduanya? Dan Kami jadikan dari air, tiap-tiap benda yang 

hidup? Maka mengapa mereka tidak mahu beriman? 
 

Imam Ibnu Kathir rahimahullah dalam tafsirnya terhadap ayat tadi 

menjelaskan bahawa asal setiap yang hidup adalah daripada air. 

Imam al-Qurtubi rahimahullah pula menjelaskan bahawa terdapat 

tiga huraian bagi makna ayat tersebut iaitu Allah subhanahu wata'ala 

menciptakan setiap sesuatu daripada air; air perlu untuk menjaga 



 4 

kelangsungan kehidupan, dan Allah subhanahu wata'ala menjadikan 

daripada air tulang sulbi segala sesuatu yang hidup. 
 

Kaum muslimin yang dirahmati Allah, 
Meskipun air meliputi 70% daripada bumi, namun 2.5% sahaja 

daripadanya merupakan air tawar dan hanya 1% adalah air tawar 

yang berada dalam bentuk yang mudah diperoleh. Oleh sebab itu, 
sumber air ini amat perlu dijaga kebersihannya daripada tercemar. 
 

Sesungguhnya, Islam sendiri mengajar penganutnya agar 

memastikan sumber air sentiasa bersih dan suci. Air yang bersih 

menjadi keperluan untuk melakukan ibadat kepada Allah subhanahu 

wata'ala. Islam menganjurkan kita untuk sentiasa membersihkan diri 

dan berwuduk dengan air yang bersih terutamanya ketika bersolat. 
 

Dalam konteks ini, sumber utama air bersih bagi kita adalah daripada 

sungai. Sebagai warga Malaysia, seharusnya kita bersyukur kerana 

mendapat kurniaan daripada Allah subhanahu wataala berupa 

curahan lebat hujan yang tinggi dan sungai yang banyak. Mengikut 

laporan Jabatan Pengairan dan Saliran Malaysia, negara kita 

dianggarkan menerima purata hujan tahunan sekitar 3000 mm atau 

324 bilion meter padu yang melebihi tiga kali ganda daripada 

curahan purata global dunia.  
 

Begitu juga kita di Malaysia mempunyai lebih daripada 189 

lembangan sungai. Sungai-sungai inilah yang menjadi sumber 

utama melengkapkan keperluan air bagi kehidupan seluruh rakyat di 

Malaysia. Begitulah Allah subhanahu wata'ala telah menyediakan 

untuk kita suatu kuantiti air yang cukup baik dan boleh diambil secara 

berterusan, demi menjamin kelestarian pembangunan negara sejak 

bertahun-tahun lamanya. 
 

Kaum muslimin yang dirahmati Allah, 
Negara kita pernah dikejutkan dengan kekurangan air bersih akibat 

pencemaran air dan penggunaan air yang tidak terkawal. Walaupun 
ekosistem air tawar mempunyai keupayaan semula jadi untuk 

mengganti dan mensucikan air yang tercemar, namun kadar 

pencemaran air yang semakin meningkat telah mengatasi 

keupayaan sistem semula jadi ini. 
 

Sikap segelintir masyarakat yang tidak bertanggungjawab yang 

membuang sisa buangan, bahan dan sisa perkumuhan ke dalam 

sungai atau tepian laut menyebabkan pencemaran sumber air 

menjadi lebih parah. Perlu diingatkan kerosakan alam sekitar ini 

adalah disebabkan oleh tangan-tangan manusia sebagaimana 

dijelaskan oleh Allah subhanahu wata'ala melalui firman-Nya di 

dalam Surah ar-Rum, ayat 41: 

 ضَعْـَب مهُقَيذِيُلِ سِاَّنلٱ ىدِيْأَ تْبَسَكَ ابمَِ رِحْبَلْٱوَ برَِّلْٱ فىِ دُاسَفَلْٱ رَهَظَ
  نَوعُجِرْـَي مْهَُّلعَلَ ا۟ولُمِعَ ىذَِّلٱ

 

Maksudnya: Telah timbul berbagai kerosakan dan bala bencana di 

darat dan di laut dengan sebab apa yang telah dilakukan oleh tangan 

manusia; (timbulnya yang demikian) kerana Allah hendak 

merasakan mereka sebahagian dari balasan perbuatan-perbuatan 

buruk yang mereka telah lakukan, supaya mereka kembali (insaf dan 

bertaubat). 
 

Muslimin yang dirahmati Allah, 
Dalam usaha menjadi sebuah negara maju, kelestarian alam 

terutamanya sungai-sungai yang menjadi sumber air bersih kepada 

kita amat perlu dijaga.  Di Malaysia, khususnya di Sarawak, kita amat 
beruntung kerana adanya agensi kerajaan yang 

dipertanggungjawabkan untuk menjaga kelestarian alam sekitar 

seperti Lembaga Sungai-sungai Sarawak, Jabatan Pengairan dan 

Saliran, Jabatan Alam Sekitar, pihak berkuasa tempatan dan lain-lain 

agensi kerajaan.  
 

Namun, penggemblengan usaha semua pihak sama ada kerajaan 

atau rakyat amatlah penting bagi memastikan segala usaha menjaga 

kelestarian alam terutamanya sumber air iaitu sungai-sungai akan 

berjaya.  
 

Kaum muslimin yang dirahmati Allah, 
Mengakhiri khutbah pada hari ini, marilah kita bersama-sama 

mengambil pengajaran dan penghayatan daripada khutbah ini, 

antaranya ialah :  
 

Pertama : Sebagai khalifah Allah subhanahu wata'ala kita 

bertanggungjawab terhadap pemeliharaan alam sekitar dan 

ekosistemnya. 

Kedua : Nikmat sumber air yang sedang kita miliki ini adalah 

suatu anugerah Allah subhanahu wata'ala yang perlu dijaga agar 

tidak tercemar. 
 

Ketiga : Sebagai insan yang prihatin dan menghargai kebersihan, 

kita perlu menyokong segala aktiviti yang dilaksanakan oleh pihak 

kerajaan bagi menjaga kebersihan alam sekitar khususnya sungai-
sungai. 
 

Marilah kita bersama-sama menghayati firman Allah subhanahu 

wata’ala dalam surah Ibrahim, ayat 7: 
 

 .مِيْحَِّرلا نِــٰـحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُاَ
 دٌيدِشَلَ بىِاذَعَ َّنإِ تمُْرْفَكَ نئِلَوَ ۖ مْكَُّندَيزِلأََ تمُْرْكَشَ نئِلَ مْكُُّبرَ نََّذََ{ ذْإِوَ

Maksudnya: Dan (ingatlah) ketika Tuhan kamu memberitahu: "Demi 

sesungguhnya! Jika kamu bersyukur nescaya Aku akan tambahi 

nikmat-Ku kepada kamu, dan demi sesungguhnya, jika kamu kufur 

ingkar sesungguhnya azab-Ku amatlah keras. 
 

 تَِ?لآا نَمِ هِيْفِ ابمَِ مْكَُّ?إِوَ نىِعَفَـَنوَ ،مِيْظِعَلْا نِآءَرْقُلْا فىِ مْكُلَوَ لىِ الله كَرََ!
 لىِوْـَق لُوْـُقأَ ،مُيْلِعَلْا عُيْمَِّسلا وَهُ هَُّنإِ ،هُتَوَلاَتِ مْكُنْمِوَ نىِّْمِ لََّبقَـَتوَ ،مِيْكِلحَْا رِكْذِّلاوَ
 ،تِامَلِسْمُلْاوَ ينَْمِلِسْمُلْا رِئِاسَلِوَ ،مْكُلَوَ لىِ مَيْظِعَلْا اللهَ رُفِغْـَتسْأَوَ ،اذَهَ
 . مُيْحَِّرلا رُوْفُغَلْا وَهُ هَُّنإِ هُوْرُفِغْـَتسْافَ ،تِانَمِؤْمُلْاوَ ينَْنِمِؤْمُلْاوَ

KHUTBAH JUMAAT KEDUA 
_____________________________________________________________ ______________________________________________________________ 

  

 اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ ِِّٰ� دُمْحَـلْاَ .ِِّٰ� دُمْحَـلْاَ
 لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ َ]دَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ
 ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ َ]دِيِّسَ ىٰلَعَ كْرَِ<وَ مْلِّسَوَ
 .نَوْحُلِفْـُت مْكَُّلعَلَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف
 :لىَٰاعَـَت اللهُ لَاقَ
 هِيْلَعَ اوُّلصَ اونُمَآ نَيذَِّلا اهَُّـيأَ َ� بيَِِّّنلا ىلَعَ نَوُّلصَيُ هُتَكَئِلاَمَوَ ََّ�ا َّنإِ
 امًيلِسْتَ اومُلِّسَوَ
 تَيَّْلصَ امَكَ ،دٍَّمحَـمُ َ]دِيِّسَ لِأٰ ىٰلَعَوَ دٍَّمحَـمُ َ]دِيِّسَ ىٰلَعَ لِّصَ َّمهُلّٰلاَ
 دٍَّمحَـمُ َ]دِيِّسَ ىٰلَعَ كْرَِ<وَ ،مَيْهِارَـْبإِ َ]دِيِّسَ لِأٰ ىٰلَعَوَ مَيْهِارَـْبإِ َ]دِيِّسَ ىٰلَعَ
 لِأٰ ىٰلَعَوَ مَيْهِارَـْبإِ َ]دِيِّسَ ىٰلَعَ تَكْرََ< امَكَ ،دٍَّمحَـمُ َ]دِيِّسَ لِأٰ ىٰلَعَوَ
 .دٌيْجِـمَ دٌيْحمَِ كََّنإِ ،ينَْمِلَاعَلْا فيِْ ،مَيْهِارَـْبإِ َ]دِيِّسَ
 رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ىضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ نَامَثْعُوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ َ�وَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

Ya Allah, ampunilah dosa-dosa dan kesalahan kami, ibubapa kami, 

ahli keluarga dan guru-guru kami. Limpahkanlah kesejahteraan, 

kedamaian dan kebahagiaan kepada kami semua dalam kehidupan 

di dunia dan di akhirat.  
 

Ya Allah, Ya Rahman, Ya Rahim! Berikanlah taufiq dan hidayat-Mu  

kepada kami semua dan juga kepada pemimpin-pemimpin Negara 
kami, khasnya kepada Seri Paduka Baginda Yang di-Pertuan Agong 

Malaysia, dan juga pemimpin-pemimpin negeri kami, khususnya 

Tuan Yang Terutama Yang di-Pertua Negeri Sarawak. 
 

Ya Allah! Kurniakanlah kami rezeki yang halal lagi diberkati, 

hindarilah kami dari sebarang bentuk gejala rasuah dan 

perlanggaran kepada peraturan dan undang-undang. Kurniakanlah 

keselamatan dan kesejahteraan, jadikanlah kami ummah yang 

berkualiti dan berintegriti demi mencapai negara yang aman dan 

makmur serta mendapat perlindungan-Mu, ya Allah.  

 

Ya Allah, Ya Dzal Jalali Wal Ikram! Ya Allah, kukuhkanlah perpaduan 

dan kesatuan kami dalam aqidah, ibadah dan akhlak di bawah 

pegangan Ahli Sunnah Wal Jamaah. Limpahkanlah ke atas kami 

nikmat keselamatan, kesihatan dan keafiatan. Kurniakanlah 

kesembuhan kepada mereka yang diuji dengan penyakit-penyakit 

dan bebaskanlah negara kami daripada segala perkara yang tidak 

diingini dan wabak penyakit.  

 ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ َ� ينْمِأٰ

 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلِْ< رُمَُْ£ اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ

 .ةِلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ اللهِ

 

 

 

 


